
7. A LOITA POLA REPRESENTACION
SOCIAL DO CAMBIO CLIMATICO: UNHA
REFLEXION PARA EDUCADORES

Pablo Angel Meira Cartea

7.1. INTRODUCION

Ulrich Beck, o sociélogo alemdn que mediados os anos oitenta do pasado século
formula a sua teoria da “sociedade do risco”, realiza unha afirmacién que non nos
pode deixar indiferentes: “A crise ecoldxica estd sendo cuestionada. Algin dia
—continua- alguén querera facer carreira co argumento de que dita crise s6 existiu na
cabeza da xente” (Beck, 2000: 175). O certo é que a crise ambiental, incluso o
“ambiente” como cuestion problematizada nas sociedades contempordneas, sé
existen porque tefien sido construidas colectivamente a partir dunha serie de
procesos de representacion social nos que o desenvolvemento da ciencia
—principalmente da Ecoloxia-, o uso dos medios de comunicacién de masas como
mediadores e a capacidade de influencia dunha serie de movementos sociais
xogaron un papel central. A conciencia, ainda difusa e fragmentaria, que existe do
ambiente e da crise ambiental € o resultado da ancoraxe desas influencias na
conciencia colectiva. Mais al6 da sda obxectivacidn cientifica, a crise ambiental é
tamén e sobre todo, unha representacion social que forma parte da cultura comiin do
noso tempo, sobre todo nas sociedades avanzadas.

Na medida en que a crise ambiental se foi consolidando como parte da cultura
contempordnea, tamén se puxeron en marcha poderosas forzas que tefien como
obxectivo a sia desmontaxe. Forzas, ademais, que son especialmente conscientes de
que 0 campo no que se xoga a representacion da catdstrofe non € o cientifico ou o
cientifico racional, senén o mais inaprensibel e difuso das percepcidns colectivas, as
emocions e as formas colectivas de cofiecemento da realidade. Por iso, a tarefa de
desmontar a crise ambiental € mdis doada que a de construila. Utilizanse estratexias
derivadas da propaganda e o marketing cultural, nas que a veracidade, a apelacion
4s emocions e aos sentimentos madis bdsicos —sobre todo o de seguridade- e o
descrédito do adversario simbdlico, son mdis importantes que o rigor ou o axuste

cientifico das mensaxes que se transmiten. O uso de argumentos que simplifican, ds
veces de xeito groso, a realidade busca conectar coa cultura comtin, aproveitando as
incertezas, as inseguridades e a falta de informacion e de habilidades para analizala
—sobre todo no campo hipercomplexo do ambiente- na maior parte da poboacion. As
canles preferidas destas versiéns da non-crise son preferentemente os medios
masivos de comunicacion, utilizando todas as stas posibilidades para influir na
opinién publica que se di “informada”.

7.2. AFRONTE DECONSTRUTIVA DA CLASE AMBIENTAL

O cambio climédtico non se libra desta loita permanente entre quen pugna pola
sda representacion e quen pretende negar a sia existencia ou marxinala ao campo
inocuo do normal ou do secundario. No fragor desta contenda simbdlica inténtanse
desactivar aqueles contidos, crenzas ou valores que resultan mdis ameazadores para
os intereses de determinados sectores, sobre todo aqueles vinculados cos ntcleos
centrais do poder econdmico e politico. Algins dos argumentos madis utilizados na
fronte deconstrutiva da crise ambiental, en xeral, pero cunha presencia notabel no
campo da representacion do cambio climdtico, poderian sintetizarse como segue:

-A especie humana, no seu proceso filoxenético, sesmpre manipulou e alterou o
seu contorno co fin de obter del o necesario para satisfacer as sidas necesidades. Que
o home, polo tanto, orixine impactos, incluso importantes, sobre o ambiente, forma
parte da sda natureza. Que nese proceso adaptativo outras especies se vexan
afectadas, ou que certos ecosistemas desaparezan, se transformen e domestiquen,
entra dentro da dindmica “natural” do desenvolvemento humano. A extincién e o
cambio, moitas veces catastrofico, tamén formaria parte desa dindmica. Como €
obvio para unha mente critica en nada se considera a escala da capacidade
tecnoldxica, o incremento da poboacién humana ou da pegada ecoldxica por
habitante ou por sociedade.

-A existencia de problemas ambientais (non problematica, nin crise), cuxa orixe
se pode atribuir 4 accién humana, ninguén a pode negar. Pero son problemas de
axuste —danos colaterais- e, en todo caso, a historia demostra que son resolibeis
grazas ao enxefio humano e 4 sda plasmacién en alternativas sociais e tecnoldxicas
que melloran continuamente os procesos de obtencidén, transformacion e
distribucién dos recursos naturais. A fe no progreso aparece aqui en todo o seu
esplendor: represéntase (¢ unha representacion ideoloxica-social) como unha lifia
que ascende dende a proto-cultura dos primeiros hominidos até a civilizacion
occidental coa sia poderosa equipaxe cultural, cientifica e tecnoléxica (de ai xorde,
por exemplo, o curioso concepto de “sociedade avanzada”). Para chegar até aqui
tivemos que aceptar riscos de moitos tipos sen que iso ocasionase ningtn retroceso
importante para a humanidade: os perigos que se derivan, pois, dos desaxustes
ambientais forman parte dese “xogo adaptativo” e debemos saber aceptar as regras.
Como na bolsa ou no mercado, quen non se arrisca non pode esperar beneficios.

-E absurdo esperar, como fan algiins movementos do ecoloxismo mdis
fundamentalista, o retorno a unha “natureza pura”. Ese estado nunca existiu nin
existird. A historia humana, como a historia natural, sempre avanza cara adiante. O
“idealismo naturalista e bucdlico” é absolutamente irracional e s serve para
entorpecer o trdnsito cara a un futuro mellor. Cada vez acumulamos mais
cofiecementos sobre como € realmente o mundo e temos instrumentos cada vez mdis
sofisticados para “melloralo”: € no futuro, e non no pasado, onde estard o “paraiso”.

-Non se pode antepoiier a conservaciéon dunha natureza que “non existe” a
satisfaccién das necesidades humanas. A nosa supervivencia exixe establecermos
prioridades na toma de decisions e os intereses humanos, por l6xica (antropoléxica),
tefien que ser considerados no primeiro lugar para ordenar ditas prioridades.
Calquera outra forma de razoamento social ou moral € rexeitdbel por antihumana
(Ferry, 1994) ou, tal como ten redesefiado Lomborg (2001) este argumento, existen
outros problemas humanos madis graves que os ambientais que & preciso
priorizarmos. Este autor, na obra referida —un dos proxectos madis serios para tentar
“deconstruir” as bases cientificas do discurso ecoloxista-, dedica un capitulo
completo a desmontar as conclusions dos informes do IPCC.

-Non debemos adoptar decisiéns de cambio precipitadas, que poden ter
implicaciéns sociais e econdmicas extremadamente graves a curto e medio prazo,
simplemente porque sospeitemos a existencia de “problemas” que, porén, non
cofiecemos e non comprendemos suficientemente ben dende un punto de vista
cientifico. Mentres non tefiamos datos irrefutdbeis que permitan acoutar con
obxectividade as causas, os procesos e as consecuencias “verdadeiras” ou “reais”
dos problemas ambientais que atribuimos 4 accién humana debemos antepoiler os
intereses e necesidades humanas. No ambito do cambio climatico, este € un dos
argumentos mais utilizados, seguindo a marea favordbel da incerteza inmanente aos
modelos climdticos e 4 dificultade de relacionar ou correlacionar varidbeis
antropicas e procesos naturais. Un punto débil especialmente destacdbel nesta lina
argumental € a natureza incerta que ten, por definicién, o cofiecemento cientifico,
condenado en calquera perspectiva epistemoldxica —positivista ou interpretativa- a
permanecer aberto e sometido a revision constante, tanto nas Ciencias Naturais
como nas Ciencias Sociais.

-Os problemas ambientais que existen obedecen, sobre todo, a que as persoas e
as comunidades non postien un cofiecemento “obxectivo” e “real” de como é e de
como funciona o mundo real. Por iso, a educaciéon en xeral, e a Educacion
Ambiental, en particular, debe centrarse en transmitir aqueles cofiecementos
cientificos que permitan construir unha imaxe real do seu contorno —para que a
xente o perciba e entenda tal e como realmente é- e, polo tanto, lles permita actuar
tamén en consecuencia. A insistencia en converter a Educacién Ambiental nunha
educacion esencialmente “cientifica” expresa moitas veces este tipo de proxectos
deconstrutivos. Trasladado ao campo do cambio climético, este argumento
implicaria a seleccién e transmisiéon ao conxunto da sociedade dunha serie de
contidos relacionados coa dindmica do clima, as formas nas que pode ser interferido
polo home e un inventario de comportamentos alternativos para que “libre” e
“racionalmente” se saiba actuar coherentemente.

Estas lifias argumentais estdn aqui formuladas en forma de discurso argumental,
sendo relativamente fécil elaborar un contra-discurso se se posuden certas claves
cientificas, culturais e politicas. Porén, o mdis usual é que cheguen ao publico en
xeral ou a publicos especificos a través de vehiculos de comunicacién que ocultan
as intencions e os intereses que os producen: a través da publicidade, en formato de
informes pseudo-cientificos, inseridos en produtos da cultura de masas (filmes de
ficién, documentais, produtos de consumo, etc.), para os que se derivan inxentes
recursos humanos e econdmicos. A dltima novela de Michael Crichton (2005), na
que pretende cuestionar o cambio climdtico a partir dunha trama baseada no intento
dun grupo ecoterrorista de provocar un tsunami (sic.), € un bo exemplo desta tictica.
E preciso considerar que este autor de supervendas literarias pode chegar coas stas
obras a milléns de lectores.

Neste escenario ¢ facil xustificar, de entrada, por qué as “representacions sociais”
dos problemas ambientais deben recibir unha especial consideracién importante na
Educacién Ambiental. En certo sentido, a materia prima coa que traballamos os
educadores e as educadoras ambientais, aquelo sobre o que e co que construimos as
nosas précticas e formulamos obxectivos mdis ou menos ambiciosos de cambio, son
as representacions que tefien os destinatarios das nosas acciéns sobre determinados
problemas ambientais ou sobre a crise ambiental en xeral. Porque é a partir destas
representacions construidas individual e socialmente que podemos dotar de
significado e de sentido a0 mundo que nos rodea, compartilo con outros e orientar
0s nosos valores e comportamentos a respecto del. Como temos escrito: “a mesma
percepciéon da crise ambiental e a sta representaciéon social —ou as suas
representacions sociais- como un momento de descontinuidade histdrica sittianse na
orixe do problema, non sé como un modo de explicala e interpretala senén tamén
como unha dimensién constitutiva daquela” (Caride e Meira, 2001: 54). Convén non
esquecermos que a crise ambiental non existiria se non a definisemos socialmente
como tal e que esta definicién non é compartida por “todo o mundo”.

7.3. QUE E UNHA “REPRESENTACION SOCIAL” (RS)?

Podemos definila como unha totalidade articulada de apreciacidns cognitivas
(informacidns, conceptos, crenzas, valores, predisposicidns, experiencias, etc.)
socialmente adquiridas que se constitiien en recursos, referencias e racionalizacions
que utiliza o suxeito para interpretar o mundo e actuar nel. As “representaciéons
sociais” contribien a construir a cultura comin e permiten aos individuos e aos
grupos humanos, na medida en que son construidas, compartidas e contrastadas en
procesos de interaccién social, partillaren unha imaxe madis ou menos coherente,
I6xica e estdbel de determinado aspecto da realidade. Esta imaxe compartida é
esencial para poder regular e coordinar pragmaticamente as accidns colectivas na
vida social.

As RSs férmanse a partir da amalgama de distintos elementos e da sua
organizacion a través de procesos de construcién internos (cognitivos) e externos
(sociais):

a) informacién e cofiecementos provenientes de distintas fontes: cientificas,
medidticas, da tradicién cultural, da experiencia persoal, das institucions escolares,
etc.;

b) a través de procesos de interaccidn social con outras persoas nos que se
intercambian e reelaboran significados e interpretacions, compartindoas ou
contrastandoas, para facer posibel pricticas sociais concertadas;

¢) procesos cognitivos a través dos que os individuos articulan, integran, valoran,
xerarquizan, relacionan, seleccionan, dotan de coherencia interna e externa, etc. as
informaciéns, cofiecementos e vivencias persoais e colectivas que se xeran de
distintas fontes e en contextos diversos;

d) actitudes e valores que modulan a interpretacion, acentian os significados
atribuidos ao obxecto representado, orientan as crenzas asumidas colectivamente e
puntdan -inhiben ou estimulan- distintas posibilidades ou predisposicions para a
accién; nesta dimensidon connotativa tamén intervefien compoiientes afectivos e
emocionais.

As RSs poden incorporar datos, conceptos e teorias de orixe cientifica, o que non
quere dicir que as claves ou teorias interpretativas que ofrecen da realidade
respondan a criterios de obxectividade ou verdade cientifica, ou que se axusten ao
proceder léxico do método cientifico. Tanto a stia construcién como a sda
funcionalidade obedecen a 16xicas e motivacidns distintas 4s que operan no campo
cientifico. Esta € unha cuestion clave para a sensibilizacién publica sobre o cambio
climatico: unha RS pode atribuir sentido a un dominio da realidade en contradicién
frontal coa interpretacion ou explicacién da Ciencia e, ainda asi, ser perfectamente
funcional para guiar as pricticas sociais dunha persoa ou, na medida en que forme
parte dun sistema de crenzas compartidas, dunha colectividade social a respecto
dese problema.

As representacions tefien que manter unha continua tension entre estabilidade e
cambio. Precisan ter certa estabilidade e resistencia ao cambio posto que seria
extremadamente custoso, cognitiva e socialmente, para a estabilidade psiquica dos
individuos e para o concerto social, estar en permanente revisiéon dos significados
compartidos da realidade. O custo psicoléxico seria extremadamente alto
(inseguridade, desorientacién, desconcerto, anomia, etc.) e a ordenacién de accions
colectivas con outros farfase imposibel. Por iso, tamén deben mudar para
resignificar e responder diante de novas situaciéns que non poden ser entendidas
dende as representacions xa asentadas. Neste sentido, podemos afirmar que todo
cambio social, por iso, precisa dun cambio na definicion da realidade, e todo cambio
social implica tamén cambios na definicién da realidade. Por iso € tan importante
que o cambio climético pase a ser un problema de relevancia puiblica: se a cidadania
non o percibe “non existe como problema” e dificilmente se poderd actuar en
consecuencia ou xustificar politicas publicas realmente estruturais que mitiguen o
seu impacto a medio e longo prazo.

Por regra xeral, as RSs organizanse en torno a dominios (p.ex.: o dominio dos
“problemas” ou da “problemdtica ambiental”). Un dominio € “un conxunto de
representacions mentais relativo a unha area especifica do coilecemento do mundo”
(Rodrigo, 1994: 34). O nivel de desenvolvemento, articulacién e complexidade das
representacions en cada dominio € moi varidbel e mdis ou menos consistente en
funciéon da relevancia, actualidade ou necesidade que sinta o individuo de
comprender e actuar con relacién a unha determinada parcela -ou dominio- da
realidade. Asi, por exemplo, pode haber persoas que nin sequera tefian interiorizada
“unha” representacion sobre o cambio climédtico ou esta se limite a un cimulo de

informacions e valoracions escasamente estruturadas.

7.4. O “CAMBIO CLIMATICO” DENDE A PERSPECTIVA DAS REPRE-
SENTACIONS SOCIAIS

Os problemas ambientais de indole global, principalmente a degradacién da capa
de ozono e o cambio climatico, ofrecen unha serie de caracteristicas que os fan
especialmente interesantes para ser abordados dende a dptica das RSs:

- Son problemas extremadamente complexos dende o punto de vista cientifico.
A sia xénese € multicausal e no seu desenvolvemento prodicense sinerxias dificiles
de avaliar e, ainda menos, de modelar con fins prospectivos. S6 a través de
sofisticados procedementos de observacién e inferencia cientifica e da correlacién
de multiples datos se poden obter algunhas evidencias empiricas (sometidas, 4 sia
vez, a diferentes teorias e interpretacidons posibeis). A pegada antrpica sobre a
biosfera interactia coa accidn de distintos procesos naturais e calquera intento de
comprension require dunha aproximacién multidisciplinar e integrada. A fixacién de

relacidns causa-efecto é extremadamente dificil, e os impactos sobre o ambiente
biofisico ou sobre a humanidade proxéctanse en escalas temporais a medio e longo
prazo, mdis al6 da esperanza de vida das persoas no presente. Tanto nas teorias que
tratan de explicar cémo se orixinan e desenvolven, como na prospectiva sobre as
posibeis consecuencias futuras existen grandes lagoas de coflecemento e amplas
marxes de incerteza.

- De cara 4 cidadania leiga son problemas extremadamente abstractos, de acceso
imposibel a nivel experiencial e dos que non se poden ter evidencias sensoriais
directas (percibimos o “tempo”, non o “clima”). Moitos cofiecementos aos que ten
acceso a cidadania sobre estes problemas provefien do campo cientifico filtrados 4
sociedade a través de institucions mediadoras (cun peso determinante dos medios de
comunicacién de masas) que os reinterpretan e adaptan (€ dicir, seleccionan,
simplifican, valoran, etc.) en funcién de distintos fins, intereses, criterios, valores,
publicos destinatarios, contextos sociais, etc.

- Os estudos demoscépicos amosan que os problemas globais do ambiente
aparecen cada vez con maior frecuencia entre os que madis “preocupan” aos
cidaddns. Ainda que non son os que mdis preocupan: nin no dominio ambiental,
onde se priman os problemas ambientais de indole local ou rexional, nin no dominio
das cuestions vitais, onde aparecen mdis destacados os problemas relacionados co
traballo, a seguridade cidad4, a sadde, etc. (European Commission, 1995; Gémez,
Noya y Paniagua, 1999; CIS, 2005).

- O caracter diferido no tempo das posibeis secuelas para o ambiente e para a
humanidade, asi como a sda ubicuidade, que impide localizar os seus efectos no
espazo, acentian as barreiras da cidadanfa para comprendelos, para compofier
representacions realistas e para xerar respostas pragmadticas —no sentido de asumir
cambios a curto prazo para minimizalos ou evitalos. Por iso, adoitase manifestar
unha grande preocupacion polas sias posibeis consecuencias globais a longo prazo,
que contrasta coa dificultade para entender e valorar a necesidade e urxencia de
actuar no presente, tanto a nivel persoal como colectivo, tanto a nivel persoal como
local (Pawlik, 1991; Dunlap, Gallup y Gallup, 1993; Uzzell, 2000; Heras, 2003).

- O cambio climético forma parte do proceso de globalizacién nun triple sentido.
En primeiro lugar, € un dos sub-produtos mdis evidentes da universalizaciéon dun
determinado modelo de produciéon e consumo (industrial, capitalista, de
mercado,...), e do proxecto civilizador que lle € afin (occidental, liberal,
consumista,...). En segundo lugar, convértese en evidencia para as sociedades
avanzadas de que dito modelo estd en crise, unha crise que, ademais, se deriva do
seu propio éxito como forma de organizar a producién material, de crear un entorno
social estdbel e seguro, e de producir significados compartidos para unha porcién
importante da humanidade. E, en terceiro lugar, as solucidns, calquera que sexan,
deben contar cun nivel minimo de consenso internacional, isto €, s6 poden ser
solucions globalmente negociadas e aplicadas.

- Os problemas ambientais globais e, principalmente, o cambio climatico,
aparecen estreitamente ligados aos desequilibrios crecentes nos niveis de
desenvolvemento humano. As sociedades mais pobres (e as clases mdis pobres,
como puxo de manifesto nos EE.UU. o furacdn Katrina), son potencialmente mais
vulnerdbeis aos impactos negativos dunha alteracion climdtica planetaria e,
simultaneamente, gran parte do seu potencial de desenvolvemento descansa sobre
actividades de extraccién e transformacién de recursos (enerxéticos, forestais,
agropecuarios, etc.) que estin entre as practicas humanas que contribien a alterar o

balance climatico global. Convén non esquecer que a “causa” do cambio climético
“non €” o incremento na atmosfera dos gases invernadoiro emitidos polo home,
senén o modelo socioeconémico que orixina ese efecto “non desexado”.

A dificultade para elaborar unha representacién social axustada, funcional e
coherente do cambio climatico e, en xeral, dos problemas ambientais a escala
global, introduce un xermolo de incerteza, ambivalencia e desconcerto na poboacién
das sociedades avanzadas. A confortabilidade dun mundo ordenado, controlado e
estdbel vese ameazada polo seu propio éxito. A ciencia, a técnica, o mercado e as
institucions democrdticas, piares do benestar e a seguridade, producen os seus
propios monstros e non son capaces de volvelos encerrar na caverna pre-moderna.
Kapp (1995: 134) fala, neste sentido, de “ruptura ambiental”, que se ‘“pode
interpretar como o resultado dunha accién humana que, ainda que resulte
aparentemente racional dentro dun marco institucional de relaciéns
socioecondémicas e locais, motiva unha irracionalidade social particularmente
destrutiva porque as suas repercusions sobre o medio ambiente fisico, bioldxico,
psicoléxico e social son ignoradas e descoidadas”. A razén como orixe da
irracionalidade, a ameaza como froito non desexado do progreso, na conciencia
destes paradoxos reside gran parte do desconcerto existencial que impregna s
sociedades contempordneas “avanzadas”, e explica a crise de intelixibilidade do
mundo que manifesta a cultura comin diante das incertezas que descarna a crise
ambiental. O cambio climdtico reflicte como ningtin “problema ambiental”, este
desconcerto.

Para Giddens (1993: 16), a conciencia colectiva e individual da crise e a
desorientacion que comporta exprésase na opinién “de que non € posibel obter un
cofiecemento sistemdtico da organizacion social, que resulta en primeiro lugar da
sensaciéon que moitos de nds temos de estarmos atrapados nun universo de
acontecementos que non logramos entender do todo e que en grande medida parecen
escapar ao noso control”. Desorientacion, desconcerto, sobrepasamento, incerteza,
perplexidade, medo, pesimismo, fatalidade... son algunhas das expresions
existenciais que tratan de reflectir o “novo” estado de conciencia que infiltra todas
as capas da sociedade. “Vivir e actuar na sociedade do risco -expresa Beck (1998:
111)- tense convertido en algo kafkiano no sentido estrito da palabra, se é que o
kafkiano designa as absurdas situaciéns que experimenta o individuo nun mundo
totalitario, para el impenetrdbel e labirintico, que non pode ser caracterizado por
ninglin outro termo, e diante do que nin a politoloxia, nin a socioloxia, nin a
psicoloxia dispoiien da clave”.

Enfrontados a unha realidade que se percibe como desconcertante e ambivalente,
entre a conciencia de ameazas cofiecidas pero incertas (p.e. o cambio climético) e a
experiencia de vivir nun mundo —occidental- relativamente seguro e estdbel (a pesar
da crise anunciada do benestar), as representaciéns da realidade ambiental, o
“sentido comun”, fracasa nas sdas funcions mais importantes: dotar de sentido ao
mundo e servir de modelos pragmadticos para orientar a accién individual e social
para eludir as ameazas e explorar outras alternativas individuais e colectivas.

Para entender esta situacion podemos tratar de esquematizar o “punto de vista”
dun “habitante occidental medio” sobre o cambio climdtico: por unha parte
chéganlle informacions fragmentarias —cientificas e non-cientificas- sobre as
ameazas difusas e incertas que comporta a diferentes escalas temporais e espaciais,
por outra experimenta un nivel de benestar que garante a satisfaccién das sudas
necesidades moito mais al6 do umbral de supervivencia (calidade de vida, consumo,
ocio, cultura, etc.). Sabe que responder (individual e colectivamente) a dita ameaza

implica, dalgunha forma, cambiar algo —e intie que bastante- no seu estilo de vida
e en como opera a sociedade. Neste conflito, o que enfronta calidade de vida e
calidade ambiental, estd a base da aparente inhibicién e o fatalismo como
expresions que sintetizan a actitude mdis comtn entre a poboacion perante o cambio
climético.

7.5. Epilogo

Ao principio da década dos setenta, Von Foerster, un construtivista radical
conforme a sda propia definicién, declaraba: “;Vivimos nun medio ambiente,
estivemos vivindo toda a nosa vida nun medio ambiente sen sabermos del!” (Von
Foerster, 1989: 38). Trinta anos mdis tarde sabemos algo mdis de “como é” ese
“ambiente” dende un punto de vista cientifico, pero sabemos ainda moi pouco de
cOmo o representamos e construimos socialmente e, polo tanto, carecemos ainda de
moitas pezas para a tarefa de orientar o cambio das relaciéns con el. O cambio
climético supén unha ameaza global que ten que redimensionar a escala a partir da
que pensamos e actuamos no mundo. E, a0 mesmo tempo, consecuencia e causa da
globalizacién. Desaffa as nosas capacidades cognitivas e sociais. Fainos “sentir”
inseguridade. E, en definitiva, un “novo” reto para os educadores e as educadoras
ambientais. Responder a el implica ser conscientes, ademais, de que existen
poderosos mecanismos simbdlicos que traballan para limitar e desactivar a
conciencia da crise ecoldxica e a conciencia do cambio climético como ameaza,
para introducir na conciencia colectiva interpretaciéns que o normalicen ou o
neguen, para retiralo da lista de cuestidns cruciais para o futuro da humanidade.

